
ᐱᖕᖑᐊᑎᓯᓂᕐᒧᑦ ᐊᓪᓚᕕᒻᒥ 
 

ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑎ 
ᓄᕕᒻᐸ 2023-ᒥᑦ ᕕᐳᐊᕆ 2024-ᒧᑦ 

 
 
ᐱᖕᖑᐊᑎᑦᓯᓂᕐᒧᑦ ᐊᓪᓚᕕᒻᒥ ᐱᓇᓱᑦᑏᑦ ᑲᒪᒋᔭᑦᓴᖃᕐᐳᑦ ᐱᖕᖑᐊᑎᑦᓯᓂᕐᒧᑦ ᐱᓇᓱᒍᑎᓕᕆᓂᕐᒥᒃ 
ᓄᓇᕕᒻᒥ, ᓄᓇᕕᒻᒥᐅᓂᒃ ᐅᕕᒐᕐᑐᓂᒃ ᐱᒍᑦᔨᓗᐊᖕᖑᐊᓱᑎᒃ. 
 
 
ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᖅ - 2024-ᒥ 
 
ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᖃᓛᓕᕐᒥᔪᖅ ᒫᑦᓯ 10-ᒥᑦ 16-ᒧᑦ, 2024-ᒥ ᐅᕙᓂ Mat-Su Borough, 
Alaska, USA.     
 
ᑐᖕᖓᓱᑦᑎᓯᔨᐅᓛᕐᑐᑦ ᖃᓄᐃᓕᖓᓂᖓᓂᒃ ᐊᖑᒻᒪᑎᑦᓯᒋᐊᕈᑎ 
ᓯᕗᓪᓕᒥ ᑕᕐᕿᑕᒫᑦ ᑲᑎᒪᓂᖃᖃᑦᑕᓚᐅᔪᑦᓱᑕ ᐱᓇᓱᐊᕈᓰᒃ ᒪᕐᕈᑕᒫᑦ ᑲᑎᒪᕙᓕᕐᑐᑦ ᐅᑭᐅᕐᑕᑐᒥ ᐅᑭᐅᒃᑯᑦ 
ᐱᖕᖑᐊᓂᕐᔪᐊᖃᓛᕐᑐᒥᒃ ᑐᖕᖓᓱᑦᑎᓯᔨᐅᓛᕐᑐᑦ, ᐅᑯᐊᓗ International Committee and Chefs and 
Assistant Chefs de Mission ᐅᖄᒍᑎᖃᕆᐊᙯᓐᓈᓂᕐᒥᓄᑦ ᐃᓂᑦᓴᖃᕆᐊᖃᕐᓂᒥᒃ ᐊᒻᒪᓗ ᐅᑭᐅᕐᑕᑐᒥ 
ᐅᑭᐅᒃᑯᑦ ᐱᖕᖑᐊᓂᕐᔪᐊᒍᓛᕐᑐᒥᒃ ᑲᔪᓯᑦᓯᐊᓛᖁᔨᒧᑦ.     
 
ᑎᒻᒥᔫᓂᒃ ᐊᑦᑕᑐᕐᓂᖅ ᐊᐅᓚᓂᐅᓛᕐᑐᐃᓗ  
ᐃᓂᑦᓴᓕᐅᕐᓂᒥᒃ ᐊᑕᐅᑦᓯᑰᕐᑎᓯᖃᑕᐅᓚᐅᔪᕗᑦ ᑎᒻᒥᔫᕐᓂᐊᕕᖓᓂ Anchorage ᐱᓇᓱᑦᑐᑦ, ᐊᒥᐊᔨᑫᓪᓗ 
ᓄᓇᖓᓅᕐᑐᓂᒃ ᐃᑉᐱᒍᓱᑦᑏᑦ ᐅᖑᒪᔩᓪᓗ ᐊᒥᐊᔨᑲᒧᑦ ᐃᑳᕐᑐᓂᒃ ᓯᑯᑦᓴᔭᖁᑕᐅᒋᐊᓖᑦ ᐱᓪᓗᒋᑦ 
(ᐃᓅᓕᕐᕕᕕᓂᖓᑕ ᐅᓪᓗᖓ, ᑲᓇᑕᐅᑉ ᐊᓯᐊᓅᕈᓐᓇᐅᑎ, ᐊᓯᖏᓪᓗ) ᐊᐅᓪᓚᖃᑕᐅᒋᐊᓕᓐᓄᑦ 
ᐱᖕᖑᐊᕆᐊᕐᑐᑐᓄᑦ. ᐊᖑᒻᒪᑎᑕᐅᒋᐊᕐᐸᑐᑦ ᐊᐅᓪᓚᓛᕐᑐᑦ ᑐᑭᓯᒪᐅᑎᑦᓴᓂᒃ ᑐᓂᔨᖃᑦᑕᑎᓪᓗᒋᑦ ᐅᑭᐅᕐᑕᑐᒥ 
ᐅᑭᐅᒃᑯᑦ ᐱᖕᖑᐊᓂᕐᔪᐊᒍᓛᕐᑐᒥᒃ ᐊᑕᐅᑦᓯᑰᕐᑎᓯᔨᒧᑦ, Philippe Chiasson-ᒧᑦ.  

• ᑎᒻᒥᔫᒃᑯᑦ ᐊᑦᑕᑐᕐᑕᐅᔪᒃᑰᓛᕐᑐᑦ 
ᑰᑦᔪᐊᒥᑦ ᐊᐅᓪᓚᓛᕐᑐᑦ ᒫᑦᓯ 9-ᒥ, 1:00-ᖑᑎᓪᓗᒍ ᐅᓐᓄᓴᒃᑯᑦ 
ᑰᑦᔪᐊᒧᑦ ᐅᑎᕐᓗᑎᒃ ᒫᑦᓯ 17-ᒥ, 7:55-ᖑᑎᓪᓗᒍ ᐅᓪᓛᑯᑦ 
 

• ᓄᓇᕕᒻᒥ ᑎᒻᒥᔫᒃᑯᑦ ᐊᐅᓚᓃᑦ 
ᐱᖕᖑᐊᕆᐊᕐᑐᑐᓕᒫᑦ ᒫᑦᓯ 6-ᒥ ᑰᑦᔪᐊᓕᐊᓛᕐᑐᑦ ᐊᓇᕐᕋᒥᓄᑦ ᐅᑎᕐᓗᑎᒃ ᒫᑦᓯ 17-ᒥ. 
ᑐᑭᓯᓇᕐᑎᓯᒋᐊᓪᓚᕈᑏᑦ ᓄᓇᕕᒻᒥᐅᑦ ᑯᐯᒃᒥᐅᑦ ᐱᖕᖑᐊᕆᐊᕐᑐᔨᐊᖏᓐᓂᒃ Facebook page-ᑎᒍᑦ 
ᑐᓴᕋᑦᓴᖃᕐᕕᑎᒍᑦ. 

 
ᓄᓇᕕᒻᒥᐅᑦ ᐱᖕᖑᐊᕆᐊᕐᑐᑐᑦ ᐊᓐᓄᕌᖏᑦ 
ᐱᓇᓱᒍᑦᔨᓂᕐᒧᑦ ᐊᖏᖃᑎᒌᒍᑎᑎᒍᑦ ᓂᐅᕕᕐᕕᖃᓛᕐᑐᒍᑦ ᑯᐯᒃ ᓯᑎᒥᐅᓂᒃ ᓂᐅᕕᕐᕕᐅᓲᓂᒃ. ᕕᐳᐊᕆᒥ 
ᑎᑭᑎᑕᐅᓛᕐᑐᑦ ᑰᑦᔪᐊᒧᑦ ᐱᖕᖑᐊᑏᓪᓗ ᐃᑲᔪᕐᑎᖏᑦᑕᓗ ᐊᓐᓄᕌᑦᓴᖏᑦ.  
 
ᐱᖕᖑᐊᕆᐊᕐᑐᑐᑦᓭᑦ ᓇᓪᓕᑳᕐᑕᐅᓂᖓ 

ᐸᕐᓀᕈᑕᐅᓯᒪᔪᑦ ᐱᔭᕇᕐᑕᐅᓯᐊᕋᒥᒃ Facebook-ᑎᒍᑦ ᓄᐃᑕᐅᓚᐅᔪᕗᑦ ᑎᓯᒻᐸ 15-ᒥ. ᑲᑎᑦᓱᑎᒃ 54 
ᐱᖕᖑᐊᑏᑦ ᐱᖓᓲᔪᕐᑐᐃᓗ ᑕᑯᒥᓇᕐᑐᓕᐅᕐᑏᑦ/ᐃᖕᖏᑏᑦ ᑭᒡᒐᑐᓛᕐᑐᑦ ᓄᓇᒻᒥᐅᓂᒃ 2024-ᒥ ᐅᑭᐅᕐᑕᑐᒥ 
ᐅᑭᐅᒃᑯᑦ ᐱᖕᖑᐊᓂᕐᔪᐊᓕᐊᕐᑐᑦ. ᓱᓕᓗ, ᐱᖕᖑᐊᑏᑦ ᐃᑲᔪᕐᑎᖏᑦ ᖁᓕᓪᓗ ᐊᑕᐅᓯᕐᓘᓛᕐᑐᑦ (11), ᒪᕐᕉᓗ 
(2) ᐃᓕᕐᖁᓯᓕᕆᕐᒥᒃ ᑲᒪᔩᒃ, ᓯᑕᒪᐅᔪᕐᑐᐃᓗ (8) ᐃᓂᑦᓴᓕᕆᔨᐅᓛᕐᑐᑦ ᐊᒻᒪᓗ ᐱᖓᓱᑦ (3) ᐊᐅᓚᑦᓯᔩᑦ. 
ᐅᑯᐊ ᑐᓴᕋᑦᓴᓕᕆᔨᒋᓛᕐᑕᕗᑦ Rocio Valencia, Robert Greeley ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ ᐱᓯᒪᔪᑦ, 
ᓘᑲᓯ ᑭᐊᑌᓐᓇᒥᓪᓗ ᑲᖏᕐᓱᔪᐊᕐᒥᐅᒥᒃ ᐊᑦᔨᓕᐅᕐᑎᖃᕐᓗᑕ.    

ᐃᓕᕐᖁᓯᕐᒥᒃ ᐱᒋᐅᕐᓴᑎᑦᓯᓂᖅ  
ᔭᓄᐊᕆ 16-ᒥᑦ 19-ᒧᑦ ᑰᑦᔪᐊᒥ ᑕᑯᓐᓇᐅᔮᕐᕕᒥ, ᐱᖓᓲᔪᕐᑐᑦ ᑕᑯᒥᓇᕐᑐᓕᐅᕐᑏᑦ/ᐃᖕᖏᑏᑦ ᒪᕐᕉᓗ ᑲᒪᔨᖏᑦ 
ᐱᒋᐅᕐᓴᑎᑕᐅᓂᕐᒥᒃ ᐊᑐᐃᓐᓇᕈᕐᑎᕆᓚᐅᔪᕗᑦ ᐊᓕᐊᓇᕐᑐᒪᕆᐅᑦᓱᑎᒃ ᑕᑯᓐᓇᐅᔮᕐᑕᐅᒍᑎᑦᓴᒥᓂᒃ ᐅᑭᐅᕐᑕᑐᒥ 
ᐅᑭᐅᒃᑯᑦ ᐱᖕᖑᐊᓂᕐᔪᐊᖃᓕᕐᐸᑦ ᑭᖑᓪᓕᐹᕐᓯᐅᓯᓕᕐᐸᑕᓗ ᒫᑦᓯ 15-ᒥ. ᓱᓕᓗ, ᐱᖕᖑᐊᕆᐊᓪᓚᓛᓱᑎᒃ 
ᑕᑯᓐᓇᐅᔮᕐᑕᐅᒍᑎᑦᓴᒥᓂᒃ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᒥᒃ ᐊᑐᐃᓐᓇᕈᕐᑎᓕᕈᑎᒃ ᒫᑦᓯ 8-ᒥ 
ᑲᑎᑦᑕᕕᒻᒥ ᑰᑦᔪᐊᒦᑦᑐᒥ.     
 
ᑲᓇᑕᐅᑉ ᓯᓚᑖᓅᕈᓐᓇᐅᑏᑦ 
ᑭᖑᓂᖓᒍᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᕐᑕᐅᖃᑦᑕᓚᐅᔪᕗᑦ ᐃᕐᙯᑎᑕᐅᒋᐊᖃᑦᑕᓱᑎᓪᓗ ᑭᖑᓪᓕᐸᐅᓚᐅᕐᑐᓂ 
ᑕᕐᕐᑭᓂ ᐱᖓᓱᓂ ᐃᓘᓐᓇᑎᒃ ᑲᓇᑕᐅᑉ ᓯᓚᑖᓅᕈᑎᑦᓴᑖᕆᐊᖃᕐᒪᑕ ᕕᐳᐊᕆ 21-ᒍᓚᐅᕐᑎᓇᒍ ᐊᒥᐊᔨᑲᓕᐊᕐᑐᑦ 
ᐃᑉᐱᒋᔨᖏᓐᓄᑦ ᑖᓐᓇ ᐅᓪᓗᖅ ᐃᓱᓕᕝᕕᓕᐊᒍᓯᒪᒻᒪᑦ. 
 
 
ᓄᓇᓕᓐᓂ ᐱᓇᓱᐊᕐᑕᐅᔪᑦᓭᑦ, ᐱᒍᓐᓇᓯᕙᓪᓕᐊᓃᑦ ᓄᓇᓕᓄᓪᓗ ᐊᕐᕕᑕᕐᓃᑦ 
 
ᑲᓇᑕᒥᐅᑦ ᐅᓇᑕᕐᑎᓴᖏᑦ ᑕᑯᓐᓇᐅᔮᕐᑕᐅᒋᐊᕐᑐᓚᐅᔪᕗᑦ, ᑰᑦᔪᐊᒥ  
ᔭᓄᐊᕆ 11-ᒥ, ᑯᕆᔅ ᒫᒃᑕᓐᓗ ᐅᔦᐊᓐ ᐊᖑᑎᒍᓗᓪᓗ ᐊᑐᐃᓐᓇᕈᕐᑎᕆᓚᐅᔪᕘᒃ ᐃᓄᐃᑦ 
ᐱᖕᖑᐊᕈᓯᑐᖃᖏᓐᓂᒃ ᐱᖕᖑᐊᑕᐅᔪᑦᓴᓂᒃ ᑲᓇᑕᒥᐅᑦ ᐅᓇᑕᕐᑎᓴᖁᑎᖏᑦ ᖁᕕᐊᓲᑎᖃᕐᑎᓗᒋᑦ ᑰᑦᔪᐊᒥ 
ᐊᕐᕌᒍᓂ 25-ᓂ ᓄᐃᑕᓕᕋᒥᒃ, 

1. ᖁᕕᐊᓲᑎᖃᕐᓂᖅ, ᐊᑕᐅᑦᓯᑰᕐᑎᓯᔨᐅᑎᓪᓗᒋᑦ Craig Lingard (ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐊᑦᑕᓇᕐᓯᑌᓕᓂᓕᕆᔨᖓ) ᐊᒻᒪᓗ Lieutenant Commander Mathieu Vigneault 
(ᐅᓇᑕᕐᑎᓴᐅᖃᑕᐅᔪᖅ), 100-ᒦᑐᐃᓐᓇᕆᐊᓕᓐᓄᑦ ᐁᓯᒪᕕᐅᓚᐅᔪᕗᖅ ᐅᓇᑕᕐᑎᓴᓄᑦ ᐅᓇᑕᕐᑎᓵᐱᓐᓄᓗ 
ᑲᓇᑕᓕᒫᒥᑦ ᐱᓯᒪᔪᓄᑦ. 

2. ᐃᑲᔪᕐᒥᑎᓪᓗᒋᑦ ᑯᕆᔅ ᑕᖅᑭᐊᐱᒃ, ᐋᓗᐸ ᒍᐊᑦ, ᐁᒥ ᒣ, ᑯᕆᔅᑕᕙ ᒣ ᐊᒻᒪᓗ ᑖᓂᐊ ᒣ, ᐃᓄᐃᑦ 
ᐱᖕᖑᐊᕈᓯᑐᖃᕕᓂᖏᓐᓂᒃ ᖃᐅᔨᒪᑦᓯᐊᓱᑎᒃ.   

3. ᑕᑯᓐᓇᐅᔮᕐᑐᑦ ᐆᑦᑐᕋᖁᔭᐅᖃᑦᑕᑎᓪᓗᒋᑦ ᒪᑯᓂᖓ: Kneel Jump; Triple Jump; Alaskan High 
Kick; Two Foot High Kick; One Foot High Kick; Arm Pull; Finger Pull; Stick Pull and 
Knuckle Hop.  

   
PAFILR - ᑮᓇᐅᔭᖃᕐᑎᓯᒍᑏᑦ ᐊᒡᒍᑕᐅᓂᖏᑦ ᖁᓕᓪᓗ ᖁᓕᐅᖕᒋᒐᕐᑐᓗᓐᓂ ᓄᓇᓕᓐᓂ 
ᐱᒋᐊᕐᑎᓯᒍᑎᑦᓴᓂᒃ, ᓯᑦᑎᒻᐸᒥᑦ-ᑎᓯᒻᐸᒧᑦ 2023-ᒥ  
ᑐᑭᓯᒋᐊᕐᕕᓭᑦ ᐊᓪᓚᖁᑏᑦ: 2021-2024-ᒥ ᓄᓇᓕᓐᓂ ᓄᓇᓕᓕᒫᓂᓪᓗ ᐃᙯᓕᓴᕐᓂᒥᒃ, ᐱᖕᖑᐊᖃᑦᑕᓂᕐᒥᒃ, 
ᐱᓕᐅᑦᔨᒍᑎᓂᒃ ᐱᖕᖑᐊᖃᑦᑕᓂᕐᒥᒃ ᓯᓚᒥᓪᓗ ᐱᖕᖑᐊᖃᑦᑕᓂᕐᒥᒃ ᐱᒋᐊᕐᑎᓯᒍᑎᑦᓴᓂᒃ (PAFILR) 
ᑮᓇᐅᔭᖃᕐᑎᓯᓂᕐᒧᑦ ᐱᓇᓱᒍᑎ. ᒪᓕᒐᖏᑎᒍᑦ PAFILR-ᑯᑦ ᐅᓄᕐᓂᐸᐅᑎᓪᓗᒋᑦ $10,000 
ᐱᓇᓱᑦᑕᐅᔪᑦᓴᓅᓕᖓᑎᑕᐅᕗᑦ ᐊᑐᓃᕈᑕᐅᓂᐊᕐᓗᑎᒃ.  
 
ᑮᓇᐅᔭᑎᒍᑦ ᐃᑲᔪᕐᓯᔭᐅᒍᑎᑦᓴᓂᒃ ᐱᓇᓱᒍᑎ ᓄᓇᓕᓐᓂ ᓄᓇᓕᓕᒫᓂᓪᓗ ᐱᒋᐊᕐᑎᑕᐅᔪᑦᓴᓄᑦ 
ᑫᓪᓚᑐᐃᒍᑎᑦᓴᓂᒃ ᐃᙯᓕᓴᕈᓯᕐᓂᒃ ᓯᓚᒥᓪᓗ ᓱᒐᑦᓴᖃᕐᑎᒍᓯᕐᓂᒃ:    

• ᑐᕐᖃᑕᕐᕕᒃᑯᑦ ᐃᓕᓴᕐᓂᓕᕆᓂᕐᒧᑦ ᖃᐅᔨᒋᐊᕐᕕᖃᕐᓂᖁᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐱᖕᖑᐊᑐᓕᕆᓂᕐᒧᑦ ᐊᓪᓚᕕᖓᓃᑦᑐᓂᒃ ᐃᑲᔪᕐᓯᒍᒪᑦᓱᑎᒃ ᓇᓗᓀᕐᑕᐅᒐᓱᐊᕐᑎᓗᒋᑦ ᐃᓕᓴᕐᕖᑦ, 
ᓄᓇᓕᓐᓂ ᑲᑎᒪᔨᒃᑯᑦ ᑲᑐᑦᔨᖃᑎᒌᓐᓃᓗ ᐱᕙᓪᓕᖁᑎᖃᕋᔭᕐᑐᓂᒃ ᑮᓇᐅᔭᓂᒃ ᓄᑖᓂᒃ ᐱᓇᓱᒍᑎᑦᓴᓂᒃ 
ᐱᓇᓱᒍᑎᐅᓕᕇᕐᑐᓂᓪᓘᓃᑦ. ᑮᓇᐅᔭᖃᕐᑎᑕᐅᒍᑏᑦ ᐱᒋᐊᕐᑎᑕᐅᓯᒪᔪᑦ ᐊᓯᖏᓐᓂ ᓄᓇᓕᑐᙯᑦ 
ᓄᓇᓕᖏᓐᓂ ᑯᐯᒃᒥ.     

• ᓯᕗᓪᓕᐹᓂᒃ ᒪᓂᔨᕕᐅᔪᕕᓃᑦ $10,000-ᓂᒃ ᓄᓇᕕᒻᒥᐅᑦ ᑐᕐᖃᑕᕐᕕᑯᓐᓂᑦ ᐃᓕᓴᕐᓂᓕᕆᓂᕐᒧᑦ.    
• ᐅᖄᖃᑎᒌᑦᑐᕕᓂᐅᑦᓱᑎᒃ ᐊᖏᖃᑎᒌᒐᓱᐊᖃᑦᑕᑐᕕᓂᐅᑦᓱᑎᓪᓗ ᑐᕐᖃᑕᕐᕕᑯᑦ ᐃᓕᓴᕐᓂᓕᕆᓂᕐᒧᑦ ᐊᒻᒪᓗ 

Tom Phillips, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ, ᓯᕗᓪᓕᒥ 
ᖃᑦᓯᐅᓂᕆᒋᐊᓕᕕᓂᖏᑦ ᐊᓯᑦᔨᑕᐅᓚᐅᔪᕗᑦ $89,134-ᒍᓚᖓᑎᓪᓗᒋᑦ ᑮᓇᐅᔭᕐᑐᓂᖓᓄᑦ 
ᐊᕐᕌᒍᒨᓕᖓᔪᑦ 2022-2023. ᑌᒪ $99,134-ᓂᒃ ᑮᓇᐅᔭᕐᑖᑎᑕᐅᒍᓐᓇᓂᐊᓕᕐᒥᒐᒥᒃ 
ᑮᓇᐅᔭᕐᑐᓂᖓᓄᑦ ᐊᕐᕌᒍᒨᓕᖓᔪᓂᒃ 2023-2024.        

• ᑐᕐᖃᑕᕐᕕᑯᑦ ᐃᓕᓴᕐᓂᓕᕆᓂᕐᒧᑦ ᐊᒻᒪᓗ ᐱᖕᖑᐊᓂᓕᕆᓂᕐᒧᑦ ᐊᓪᓚᕕᒻᒥ ᐱᓇᓱᑦᑏᑦ 
ᑲᑐᑦᔨᖃᑎᒌᒍᑎᖃᓚᐅᔪᒋᕗᑦ ᖃᓄᖅ ᐃᓱᐊᕐᓂᐸᐅᒐᔭᕐᒪᖔᑦ ᐊᒡᒍᑕᐅᓂᑦᓴᖏᑦᑕ ᑮᓇᐅᔦᑦ ᖃᓄᕐᓗ 
ᑐᓴᕐᑎᓯᒍᑕᐅᒍᓐᓇᒪᖔᑕ (ᐆᑦᑐᕋᐅᑎᒐ ᐱᓇᓱᕝᕖᑦ ᑐᓴᕐᑎᑕᐅᒐᔭᕐᑎᓗᒋᑦ ᑮᓇᐅᔭᓂᒃ 
ᑐᒃᓯᕋᐅᑎᓕᐅᕈᓐᓇᓂᖏᓐᓂᒃ ᖃᕆᑕᐅᔭᒃᑯᑦ, ᐅᖄᓚᐅᑎᒃᑯᑦ ᑲᑎᔭᐅᓗᑎᓪᓘᓃᑦ ᓄᓇᓕᓐᓂ 
ᐱᖕᖑᐊᓂᓕᕆᓂᕐᒥᒃ ᐃᑲᔪᕐᑎᓄᑦ ᐊᒻᒪᓗ ᐱᕙᓪᓕᐊᔭᐅᒋᐊᓕᓐᓂᒃ ᐃᒫᙰᓚᔨᓄᑦ ᐊᒻᒪᓗ 
ᑐᕐᖃᑕᕐᕕᑯᓐᓄᑦ ᐃᓕᓴᕐᓂᓕᕆᓂᕐᒧᑦ) .      

• ᑮᓇᐅᔭᕐᑖᑎᑕᐅᒍᒪᒧᑦ, ᓱᒐᑦᓴᖃᕐᑎᓯᓂᕐᓴᐅᖃᑦᑕᓕᓚᐅᔪᕗᒍᑦ ᓯᑦᑎᒻᐸᒥᑦ ᑎᓯᒻᐸᒧᑦ 2023-ᒥ. 
ᐊᑭᓕᕐᑕᐅᕚᓪᓗᕈᑎᐅᒍᓐᓇᓚᐅᔪᒻᒪᑕ ᑮᓇᐅᔦᑦ ᐊᑯᓂᐅᖕᖏᑐᒧᓪᓗ ᑐᒃᓯᕋᕐᑕᐅᒍᓐᓇᓂᖏᑦ 
ᐃᓱᓕᕕᑦᓴᓕᐅᕐᑕᐅᓯᒪᑦᓱᑎᒃ ᑐᕐᖃᑕᕐᕕᑯᓐᓄᑦ ᐃᓕᓴᕐᓂᓕᕆᓂᕐᒧᑦ.  

• ᑐᕐᖃᑕᕐᕕᑯᑦ ᐃᓕᓴᕐᓂᓕᕆᓂᕐᒧᑦ ᑐᑭᑖᕈᑕᐅᒋᐊᓕᓕᒫᓂᒃ ᑐᑭᑖᕈᑎᖃᓚᐅᔪᕗᑦ ᐊᖏᕈᑕᐅᒋᐊᖃᕐᓂᖏᑦᑕ 
ᐱᓇᓱᑦᑕᐅᔪᑦᓭᑦ ᐊᑐᓂ ᐱᓪᓗᒋᑦ ᑲᑎᒪᔨᓕᐊᒍᓯᒪᔪᑎᒍᑦ. 

ᔭᓄᐊᕆ 2024-ᒥ ᐱᒋᐊᕐᑐᒥᒃ, ᐱᖕᖑᐊᓂᓕᕆᓂᕐᒧᑦ ᐊᓪᓚᕕᒻᒥ ᐱᓇᓱᑦᑏᑦ ᐱᓇᓱᖃᑎᒋᔭᐅᕗᑦ 19-ᓂᒃ 
ᐱᓇᓱᐊᕐᑕᐅᔪᓂᒃ ᐱᓇᓱᐊᕐᑐᓄᑦ ᑫᓪᓚᑐᐃᒍᑎᑦᓴᓂᒃ ᐃᙯᓕᓴᕐᓂᓂᒃ ᓯᓚᒥᓪᓗ ᓱᒐᑦᓴᖃᕐᑎᓯᓂᕐᓂᒃ 
ᓄᓇᓕᖁᑎᑦᑎᓂ ᐃᓚᒋᔭᖓᓂᐅᒃ ᐱᒋᐊᕐᑎᑕᐅᓯᒪᔪᓂᒃ ᑲᑐᑦᔨᖃᑎᖃᕐᓂᑕ ᑐᖅᑲᑕᕐᕕᑯᓪᓗ ᐃᓕᓴᕐᓂᓕᕆᓂᕐᒧᑦ. 
ᐅᑯᐊᑕᒐ ᓄᓇᓖᑦ:   
 

PAFILR 2022-2023 - $89,134 PAFILR 2023-2024 - $99,134 
1. ᑰᑦᔪᐊᒥ (ᐃᓕᓴᕐᕕᑎᒍᑦ) -ᔮᓂᒻᒪᕆᒻᒥ 

ᐃᓕᓵᑦ ᐊᕐᐸᖏᕐᑏᑦ) 
2. ᑲᖏᕐᓱᒥ (ᐃᓕᓴᕐᕕᑎᒍᑦ) - 

"ᓄᓇᓕᐊᖃᑦᑕᓂᖅ, ᒥᖕᖑᐃᓯᕐᕕᓄᑦ ᑲᓇᑕᒥ 
3. ᖁᐊᕐᑕᒥ (ᐃᓕᓴᕐᕕᑎᒍᑦ) - ᐃᓕᓴᕇᕐᐸᑕ 

ᓄᓇᓕᒻᒥ ᐊᔪᑦᑕᓂᖅ ᐊᑦᔨᒌᖕᖏᑐᓂᓪᓗ 
ᐱᓕᐅᑦᔨᒍᑎᓂᒃ ᐱᖕᖑᐊᓂᖅ 

4. ᓴᓪᓗᓂ (ᐃᓕᓴᕐᕕᑎᒍᑦ) - ᐃᓕᓴᕇᕐᐸᑕ 
ᓄᓇᓕᒻᒥ ᐊᔪᑦᑕᓂᖅ ᐊᑦᔨᒌᖕᖏᑐᓂᓪᓗ 
ᐱᓕᐅᑦᔨᒍᑎᓂᒃ ᐱᖕᖑᐊᓂᖅ 

5. ᐳᕕᕐᓂᑐᒥ (ᑲᑎᒪᔨᒃᑯᑎᒍᑦ) - ᐃᓕᓴᕇᕐᐸᑕ 
ᐊᑦᔨᒌᖕᖏᑐᓂᓪᓗ ᐱᓕᐅᑦᔨᒍᑎᓂᒃ 
ᐱᖕᖑᐊᑎᑦᓯᓃᑦ 

6. ᐃᓄᒃᔪᐊᒥ (ᐃᓕᓴᕐᕕᑎᒍᑦ) - ᐃᓕᓴᕇᕐᐸᑕ 
ᓄᓇᓕᒻᒥ ᐊᔪᑦᑕᓂᖅ ᐊᑦᔨᒌᖕᖏᑐᓂᓪᓗ 
ᐱᓕᐅᑦᔨᒍᑎᓂᒃ ᐱᖕᖑᐊᓂᖅ 

7. ᐅᒥᐅᔭᕐᒥ (ᑲᑎᒪᔨᒃᑯᑎᒍᑦ) - ᐃᓕᓴᕇᕐᐸᑕ 
ᐊᑦᔨᒌᖕᖏᑐᓂᓪᓗ ᐱᓕᐅᑦᔨᒍᑎᓂᒃ 
ᐱᖕᖑᐊᑎᑦᓯᓃᑦ 

8. (ᑲᑎᒪᔨᒃᑯᑎᒍᑦ) - ᐃᓕᓴᕇᕐᐸᑕ 
ᐊᑦᔨᒌᖕᖏᑐᓂᓪᓗ ᐱᓕᐅᑦᔨᒍᑎᓂᒃ 
ᐱᖕᖑᐊᑎᑦᓯᓃᑦ 

9. ᓄᓇᕕᒻᒥ ᐸᑦᑕᓃᑦ Volleyball (ᐱᖕᖑᐊᓃᑦ 
ᐱᓕᐅᑦᔨᒍᑎᓂᒃ ᑲᑐᑦᔨᖃᑎᒌᓐᓂᖅ NFP) 
ᓄᓇᓕᓕᒫᓅᓕᖓᔪᖅ ᐱᓇᓱᒍᑎ 

 
 

10. ᑰᑦᔪᐊᒥ (ᑲᑎᒪᔨᒃᑯᑎᒍᑦ)- Ballet Class 
11. ᑕᓯᐅᔭᕐᒥ (ᐃᓕᓴᕐᕕᑎᒍᑦ) - ᐃᓕᓴᕇᕐᐸᑕ 

ᓄᓇᓕᒻᒥ ᐊᔪᑦᑕᓂᖅ ᐊᑦᔨᒌᖕᖏᑐᓂᓪᓗ 
ᐱᓕᐅᑦᔨᒍᑎᓂᒃ ᐱᖕᖑᐊᓂᖅ 

12. ᐊᐅᐸᓗᒻᒥ (ᐃᓕᓴᕐᕕᑎᒍᑦ) - ᐃᓄᑐᐃᓐᓀᑦ 
ᐱᖕᖑᐊᕈᓯᖏᑦ 

13. ᑲᖏᕐᓱᒥ (ᐃᓕᓴᕐᕕᑎᒍᑦ) - ᐃᓕᓴᕇᕐᐸᑕ 
ᓄᓇᓕᒻᒥ ᐊᔪᑦᑕᓂᖅ ᐊᑦᔨᒌᖕᖏᑐᓂᓪᓗ 
ᐱᓕᐅᑦᔨᒍᑎᓂᒃ ᐱᖕᖑᐊᓂᖅ 

14. ᑲᖏᕐᓱᔪᐊᒥ (ᑲᑎᒪᔨᒃᑯᑎᒍᑦ) - 
ᐊᑦᔨᒌᖕᖏᑐᓂᒃ ᐱᓕᐅᑦᔨᒍᑎᓂᒃ 
ᐱᖕᖑᐊᓂᕐᓂᒃ ᐱᓕᐅᑦᔨᒍᑎᖃᕐᓂᖅ 

15. ᐃᕗᔨᕕᒻᒥ (ᐃᓕᓴᕐᕕᑎᒍᑦ) - ᖄᑭᕐᓂᒥᒃ 
ᐊᑐᐃᓐᓇᕈᕐᑎᕆᓂᖅ 
(ᐱᖕᖑᐊᕕᒻᒥᒃ/ᓯᑯᖓᓂᒃ)   

16. ᐃᓄᒃᔪᐊᒥ (ᑲᑎᒪᔨᒃᑯᑎᒍᑦ) - Inukrock 
Climbing  

17. ᐸᑦᑕᓃᑦ Basketball - ᐊᖑᑏᑦ 
ᓄᓇᓕᓕᒫᓂᑦ ᐱᓯᒪᔪᑦ ᐸᑦᑕᓂᖓ 

18. ᐸᑦᑕᓃᑦ Basketball - ᐊᕐᓀᑦ ᓄᓇᓕᓕᒫᓂᑦ 
ᐱᓯᒪᔪᑦ ᐸᑦᑕᓂᖓ 

19. ᓄᓇᕕᒻᒥ ᐸᑦᑕᓃᑦ Volleyball (ᐱᖕᖑᐊᓃᑦ 
ᐱᓕᐅᑦᔨᒍᑎᓂᒃ ᑲᑐᑦᔨᖃᑎᒌᓐᓂᖅ NFP) 
ᓄᓇᓕᓕᒫᓅᓕᖓᔪᖅ ᐱᓇᓱᒍᑎ 

20.  

 
• ᐅᓄᕐᓂᐸᐅᑎᓪᓗᒋᑦ ᐊᑐᓂ ᐱᓇᓱᑦᑕᐅᔪᑦᓴᓄᑦ ᑮᓇᐅᔭᖃᕐᑎᓯᒍᑕᐅᒍᓐᓇᑐᑦ $10,000-ᒍᑎᑕᐅᓯᒪᕗᑦ. 

ᓄᓇᕕᒻᒥ ᐸᑦᑕᓂᖅ Volleyball, ᓄᓇᓕᓕᒫᓂ ᐱᓕᐅᑦᔨᒍᑕᐅᓲᖅ ᑮᓇᐅᔭᖃᕐᑎᑕᐅᒍᑎᐅᒍᓐᓇᓂᕐᖁᖅ 
$9,134-ᓂᒃ ᑕᒪᒋᓐᓂ ᑮᓇᐅᔭᕐᑐᓂᖓᓄᑦ ᐊᕐᕌᒎᓐᓂ.  

 
  
ᐱᓇᓱᑦᑏᑦ ᐱᒋᐅᕐᓴᖃᑦᑕᕆᐊᖃᕐᓂᖓ - ᓄᓇᓕᒻᒥ ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ 
ᐱᒋᐅᕐᓴᔭᐅᓂᖓ  
ᐱᒋᐅᕐᓴᕆᐊᖃᕐᓂᖏᑦᑕ ᐃᓚᒋᔭᖓᓂᐅᒃ ᐱᓇᓱᑦᑏᓗ ᐱᒋᐅᕐᓴᓯᒪᒋᐊᖃᕐᓂᖓᑕ, ᑕᓪᓕᒪᑦ ᓄᓇᓕᒻᒥ 
ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ Sport for Life  ᑲᑎᒪᓂᕐᔪᐊᓕᐊᕐᓯᒪᓚᐅᔪᕗᑦ ᐊᕐᕌᒍᑕᒫᕐᑕᓲᒧᑦ ᐊᑐᒑᒥ 
ᔭᓄᐊᕆ 25-ᒥᑦ 26-ᒧᑦ. ᓄᓇᓕᒻᒥ ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ ᐃᓚᖃᓚᐅᔪᕗᑦ RTADA-ᑰᓐᓂᒃ 
ᑯᕆᔅᑕᕗ ᒫᒃᑌᒥᒃ ᐅᔦᐊᓐ ᐊᖑᑎᒍᓗᒻᒥᓗ. ᐅᑯᐊ ᐃᓚᐅᒻᒥᑎᓪᓗᒋᑦ:    
1 - Christopher Martin -ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ 
2 - ᐅᔦᐊᓐ ᐊᖑᑎᒍᓗᒃ -ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ 
3 - ᐋᓗᐸ ᐃᐳ-ᒣᓇ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ ᐃᓄᒃᔪᐊᒥᐅᖅ  
4 - ᐱᓕᐳᓯ ᐳᑐᒍᖅ ᑐᑲᓚᒃ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ ᐳᕕᕐᓂᑐᕐᒥᐅᖅ  



6 
 

5 - ᒫᒃ ᔫᓕᐅᓯ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ ᓴᓪᓗᒥᐅᖅ  
6 - ᒥᓂ ᐃᑦᑐᓵᖅ ᐱᖕᖑᐊᑐᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ ᑰᑦᔪᐊᕌᐱᒻᒥᐅᖅ  
7 - ᔨᐊᓂ ᐃᓄᒃᐸᖅ ᐊᑕᐅᑦᓯᑰᕐᑎᓯᔨᒧᑦ ᐃᑲᔪᕐᑎ ᑰᑦᔪᐊᕌᐱᒻᒥᐅᖅ  
 
ᓄᓇᓕᓐᓄᑦ ᐊᕐᕕᑕᕐᓯᒪᓂᖏᑦ ᓄᓇᓕᓐᓂ ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ  
ᑯᕆᔅᑕᕗ ᒫᒃᑌᓗ ᐅᔦᐊᓐ ᐊᖑᑎᒍᓗᓪᓗ ᑲᖏᕐᓱᐊᓗᑦᔪᐊᓕᐊᕐᓯᒪᓚᐅᔪᕘᒃ ᔭᓄᐊᕆ 13-ᒥᑦ 19-ᒧᑦ 
ᑕᓯᐅᔭᓕᐊᕐᓱᑎᓪᓗ, ᔭᓄᐊᕆ 19-ᒥᑦ 24-ᒧᑦ, 2024-ᒥ.   
 
ᑲᖏᕐᓱᐊᓗᑦᔪᐊᒥ:   

a. ᓯᐊᕐᕆᔭᕐᕕᐅᑉ ᐃᓚᖓ ᐃᑯᐊᓪᓚᑐᕕᓂᐅᓚᐅᔪᒻᒪᑦ ᐊᑐᕐᑕᐅᒍᓐᓇᖃᑦᑕᖏᓪᓚᖅ. ᓴᓇᔩᑦ 
ᑲᖏᕐᓱᐊᓗᑦᔪᐊᓕᐊᕐᓯᒪᓚᐅᔪᕗᑦ ᖃᐅᔨᓴᕆᐊᕐᑐᓱᑎᒃ ᓴᓇᔭᐅᒋᐊᓪᓚᓂᑦᓴᖓᓂᒃ. ᓄᓇᓕᒻᒥ ᑲᑎᑦᑕᕕᐅᓲᖅ 
ᐊᑐᕐᑕᐅᓲᒍᕗᖅ ᑭᓯᐊᓂ ᐊᑯᓂᓂᑕᖕᖑᐸᓪᓕᐊᔪᖅ ᓄᑕᐅᓯᓕᕐᑕᐅᒋᐊᖃᕐᓱᓂᓗ. ᓴᓇᔩᑦ ᐊᓯᖏᑦ 
ᑲᖏᕐᓱᐊᓗᑦᔪᐊᓕᐊᕐᓯᒪᓚᐅᔪᒋᕗᑦ ᖃᐅᔨᓴᕆᐊᕐᑐᓱᑎᒃ ᓄᓇᓕᒻᒥ ᑲᑎᑦᑕᕕᐅᓲᖅ 
ᓄᑕᐅᓯᓕᕐᑕᐅᒋᐊᖃᕐᓂᖓ ᐱᓪᓗᒍ. 

b.   
c.  ᐅᑯᐊ ᑲᑎᔭᐅᓚᐅᔪᕗᑦ: ᕙᓃᑕ ᐅᐃᑖᓗᑦᑐᖅ (ᓄᓇᓕᒻᒥ ᐱᖕᖑᐊᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ), ᒫᑭ 

ᐃᒪᕐᓚᖅ (ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᒪᔨᖓ, ᒪᑭᕝᕕᒥᓪᓗ ᑭᒡᒐᑐᕐᓱᓂ ᐊᒻᒪᓗ ᓄᓇᓕᒻᒥ 
ᓯᕗᓕᕐᑎᐅᑉ ᐃᓂᖓᓃᑫᓐᓇᓱᓂ) ᓄᓇᓕᒥᓪᓗ ᑲᑎᒪᔨᒃᑯᑦ ᐊᓪᓚᕕᖓᓂ ᑲᒪᔨᒥᒃ, ᐊᓪᓚᑎᒥᓪᓗ 
ᑮᓇᐅᔭᓕᕆᔨᒥᒃ, ᓂᐅᕕᕋᑦᓴᓕᕆᔨᒥᓪᓗ ᓴᓇᔨᓂᓪᓗ ᑎᑭᓯᒪᔪᓂᒃ. 

d.      
 
ᑕᓯᐅᔭᕐᒥ:  

a. ᓯᐊᕐᕆᔭᕐᕕᒃ ᐊᑐᕐᑕᐅᒍᓐᓇᖏᑦᑐᖅ, ᓄᑕᐅᓯᓕᕐᑕᐅᒋᐊᓕᕕᓂᐅᑦᓱᓂᓗ ᐊᐅᔭᒥ. ᓯᓚᒦᑦᑐᖅ ᓯᐊᕐᕆᔭᕐᕕᒃ 
ᐊᑐᕐᑕᐅᒍᓐᓇᖏᑦᑐᖅ, ᕿᔪᑦᑕᖏᑦ ᐃᓚᖏᑦ ᑎᑦᑕᐅᖃᕐᓂᒪᑕ ᐊᓄᕆᕐᔪᐊᑎᓪᓗᒍ. ᓄᑖᖅ ᐃᙯᓕᓴᕐᕕᓴᖅ 
ᓴᓇᔭᐅᔪᖅ, ᐁᕆᓕᒥᓪᓗ ᐊᑐᕐᑕᐅᒍᓐᓇᓯᓛᕐᓱᓂ. 

b. ᐅᖄᖃᑎᒋᔭᐅᓐᓂᖁᑦ ᑰᓂᓘᓯ ᖃᑦᔮᑳᖅ (ᓄᓇᕕᒻᒥ ᖄᑭᕐᑐᓕᕆᓂᖅ), ᔮᓂᐊᐱᒃ ᑫᓐ, ᓄᓇᓕᒻᒥ 
ᐃᙯᓕᓴᕐᓂᒥᒃ ᐃᓕᓭᔨ (ᐊᒥᓱᓂᒃ ᓱᑎᑦᓯᒍᑕᐅᔪᓂᒃ ᓯᕗᓕᕐᐸᑐᖅ ᐱᓇᓱᒍᑎᓂᓪᓗ ᓄᓇᓕᒻᒥ), Tyler 
MacDonald-ᓗ, ᐅᖓᕙᒥ ᐃᑯᓪᓚᑎᑦᓯᒐᓱᐊᕐᓂᒧᑦ ᐱᓇᓱᑦᑎ ᓄᓇᕕᒻᒥ ᐳᓖᓯᒃᑯᓂ, ᑲᑎᒪᔨᒃᑯᓗ 
ᐊᓪᓚᕕᖓᓂ ᑲᒪᔨ ᐊᒻᒪᓗ ᐱᓕ ᑫᓐ (ᐳᕐᑐᓂᕐᓴᐅᖃᑕᐅᔪᖅ ᓄᓇᓕᓕᒫᓂ ᑲᑎᒪᔨᓄᑦ ᑕᓯᐅᔭᕐᒥᐅᓄᓪᓗ 
ᓯᕗᓕᕐᑎᐅᓱᓂ).    

 
ᑲᖏᕐᓱᔪᐊᒥ: 
Aysa Bakir-ᓗ Emile Maheu-ᓗ ᑲᖏᕐᓱᔪᐊᓕᐊᕐᓯᒪᓚᐅᔪᕘᒃ ᔭᓄᐊᕆ 21-ᒥᑦ 24-ᒧᑦ.  
ᑲᑎᒪᔭᐅᓚᐅᔪᕗᑦ ᐊᓪᓚᑎ-ᑮᓇᐅᔭᓕᕆᔨ, ᓄᓇᓕᒻᒥ ᓯᕗᓕᕐᑎ, ᓄᓇᓕᒻᒥ ᐱᖕᖑᐊᓂᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨ, ᓘᓯ ᑲᑦᔪᓕᒃ, ᑲᒪᔩᓪᓗ ᓯᐊᕐᕆᔭᕐᕕᒥ ᐱᓇᓱᑦᑏᑦ ᐱᓇᓱᒍᑎᑦᓴᖃᕆᐊᖃᕐᓂᒧᑦ, 
ᐱᖕᖑᐊᕕᑦᓴᖃᕆᐊᖃᕐᓂᒧᑦ ᐱᓇᓱᒍᑎᑦᓴᖃᕆᐊᖃᕐᓂᒧᓪᓗ, ᐊᐅᔭᒥ ᓱᒐᑦᓴᖃᕐᑎᓯᒋᐊᖃᕐᓂᒧᑦ ᐊᒻᒪᓗ ᑮᓇᐅᔭᓂᒃ 
ᑐᒃᓯᕋᐅᑎᓕᐅᕐᓂᒧᑦ.     
 

ᐊᓪᓚᕕᑦᑎᓂ ᐱᓇᓱᑦᑏᑦ 

 
 ᐱᓇᓱᑦᑏᑦ 
ᐊᑎᖏᑦ 

 ᐱᓇᓱᒐᖓ ᐊᓪᓚᕕᖓᓂ 
ᐅᖄᓚᐅᑎᖓ 

ᖃᕆᑕᐅᔭᒃᑯᑦ 
ᑐᕌᕈᑎᖓ 

 ᓇᓃᓐᓂᖓ 

Tommy Phillips  ᑐᑭᒧᐊᑦᑎᓯᔨ 819-964-2961 ext 2318 tphillips@krg.ca ᑰᑦᔪᐊᒥ 
ᐃᓐᓄᓯᒪᖕᖏᑐᖅ  ᐊᑕᐅᑦᓯᑰᕐᑎᓯᔨ n/a n/a ᑰᑦᔪᐊᒥ 
Emile Maheu RTADA 819-964-2961 ext 2492 emaheu@krg.ca ᑰᑦᔪᐊᒥ 
Aysa Bakir  RTADA 819-964-2961 ext 2403 abakir@krg.ca  ᑰᑦᔪᐊᒥ 
ᐅᔦᐊᓐ ᐊᖑᑎᒍᓗᒃ RTADA 819-929-3067 rangatookalook@krg.ca ᑰᑦᔪᐊᕌᐱᒻᒥ 
Chris Martin RTADA 819-929-3067  cmartin@krg.ca ᑰᑦᔪᐊᕌᐱᒻᒥ 
Philippe Chiasson  AWG n/a pchiasson@krg.ca ᑰᑦᔪᐊᒥ 

ᐊᑕᐅᑦᓯᑰᕐᑎᓯᔨ 
ᐃᓐᓄᓯᒪᖕᖏᑐᖅ  RTADA n/a n/a ᑰᑦᔪᐊᒥ 

ᐱᖕᖑᐊᓂᓕᕆᓂᕐᒧᑦ ᐊᓪᓚᕖᑦ:   
ᑰᑦᔪᐊᒥ - ᐅᖄᓚᐅᑎᖓ:  (819) 964-2961 / ᑰᑦᔪᐊᕌᐱᒻᒥ - ᐅᖄᓚᐅᑎᖓ: (819) 929-3067 
RTADA: ᐱᖕᖑᐊᓂᓕᕆᓂᕐᒥᒃ ᐃᑲᔪᕐᑏᑦ ᐱᕙᓪᓕᐊᔭᐅᒋᐊᓕᓐᓂᓗ ᐃᒫᙰᓚᔨᐅᑦᓱᑎᒃ 

 


